
Drig-Drishya-Viveka

ದೃಗ್ದೃಶ್ಯವಿವೇಕಃ ಅಥವಾ ವಾಕ್ಯಸುಧಾ

ಭಾರತೀ ತೀರ್ಥ ಸ್ವಾಮಿನಾ ವಿರಚಿತಃ
ರೂಪಂ ದೃಶ್ಯಂ ಲೋಚನಂ ದೃಕ್ ತದ್ದೃಶ್ಯಂ ದೃಕ್ತು ಮಾನಸಂ .

ದೃಶ್ಯಾ ಧೀವೃತ್ತಯಃ ಸಾಕ್ಷೀ ದೃಗೇವ ನ ತು ದೃಶ್ಯತೇ .. 1..

ನೀಲಪೀತಸ್ಥೂಲಸೂಕ್ಷ್ಮಹ್ರಸ್ವದೀರ್ಘಾದಿ ಭೇದತಃ .
ನಾನಾವಿಧಾನಿ ರೂಪಾಣಿ ಪಶ್ಯೇಲ್ಲೋಚನಮೇಕಧಾ .. 2..

ಆಂಧ್ಯಮಾಂದ್ಯಪಟುತ್ವೇಷು ನೇತ್ರಧರ್ಮೇಷು ಚೈಕಧಾ .

ಸಂಕಲ್ಪಯೇನ್ಮನಃ ಶ್ರೋತ್ರತ್ವಗಾದೌಯೋಜ್ಯತಾಮಿದಂ .. 3..

ಕಾಮಃ ಸಂಕಲ್ಪಸಂದೇಹೌ ಶ್ರದ್ಧಾಽಶ್ರದ್ಧೇ ಧೃತೀತರೇ .

ಹ್ರೀರ್ಧೀರ್ಭೀರಿತ್ಯೇವಮಾದೀನ್ ಭಾಸಯತ್ಯೇಕಧಾ ಚಿತಿಃ .. 4..
ನೋದೇತಿ ನಾಸ್ತಮೇತ್ಯೇಷಾ ನ ವೃದ್ಧಿಂ ಯಾತಿ ನ ಕ್ಷಯಂ .

ಸ್ವಯಂ ವಿಭಾತ್ಯಥಾನ್ಯಾನಿ ಭಾಸಯೇತ್ಸಾಧನಂ ವಿನಾ .. 5..

ಚಿಚ್ಛಾಯಾಽಽವೇಶತೋ ಬುದ್ಧೌ ಭಾನಂ ಧೀಸ್ತು ದ್ವಿಧಾ ಸ್ಥಿತಾ .

ಏಕಾಹಂಕೃತಿರನ್ಯಾ ಸ್ಯಾದಂತಃಕರಣರೂಪಿಣೀ .. 6..

ಛಾಯಾಽಹಂಕಾರಯೋರೈಕ್ಯಂ ತಪ್ತಾಯಃಪಿಂಡವನ್ಮತಂ .

ತದಹಂಕಾರತಾದಾತ್ಮ್ಯಾದ್ದೇಹಶ್ಚೇತನತಾಮಗಾತ್ .. 7..

ಅಹಂಕಾರಸ್ಯ ತಾದಾತ್ಮ್ಯಂ ಚಿಚ್ಛಾಯಾದೇಹಸಾಕ್ಷಿಭಿಃ .
ಸಹಜಂ ಕರ್ಮಜಂ ಭ್ರಾಂತಿಜನ್ಯಂ ಚ ತ್ರಿವಿಧಂ ಕ್ರಮಾತ್ .. 8..

ಸಂಬಂಧಿನೋಃ ಸತೋರ್ನಾಸ್ತಿ ನಿವೃತ್ತಿಃ ಸಹಜಸ್ಯ ತು .

ಕರ್ಮಕ್ಷಯಾತ್ ಪ್ರಬೋಧಾಚ್ಚ ನಿವರ್ತೇತೇ ಕ್ರಮಾದುಭೇ .. 9..

ಅಹಂಕಾರಲಯೇ ಸುಪ್ತೌ ಭವೇದ್ದೇಹೋಽಪ್ಯಚೇತನಃ .
ಅಹಂಕಾರವಿಕಾಸಾರ್ಧಃ ಸ್ವಪ್ನಃ ಸರ್ವಸ್ತು ಜಾಗರಃ .. 10..
ಅಂತಃಕರಣವೃತ್ತಿಶ್ಚ ಚಿತಿಚ್ಛಾಯೈಕ್ಯಮಾಗತಾ .

ವಾಸನಾಃ ಕಲ್ಪಯೇತ್ ಸ್ವಪ್ನೇ ಬೋಧೇಽಕ್ಷೈರ್ವಿಷಯಾನ್ ಬಹಿಃ .. 11..
ಮನೋಽಹಂಕೃತ್ಯುಪಾದಾನಂ ಲಿಂಗಮೇಕಂ ಜಡಾತ್ಮಕಂ .

ಅವಸ್ಥಾತ್ರಯಮನ್ವೇತಿ ಜಾಯತೇ ಮ್ರಿಯತೇ ತಥಾ .. 12..

ಶಕ್ತಿದ್ವಯಂ ಹಿ ಮಾಯಾಯಾ ವಿಕ್ಷೇಪಾವೃತಿರೂಪಕಂ .

ವಿಕ್ಷೇಪಶಕ್ತಿರ್ಲಿಂಗಾದಿ ಬ್ರಹ್ಮಾಂಡಾಂತಂ ಜಗತ್ ಸೃಜೇತ್ .. 13..

ಸೃಷ್ಟಿರ್ನಾಮ ಬ್ರಹ್ಮರೂಪೇ ಸಚ್ಚಿದಾನಂದವಸ್ತುನಿ .

ಅಬ್ಧೌ ಫೇನಾದಿವತ್ ಸರ್ವನಾಮರೂಪಪ್ರಸಾರಣಾ .. 14..

ಅಂತರ್ದೃಗ್ದೃಶ್ಯಯೋರ್ಭೇದಂ ಬಹಿಶ್ಚ ಬ್ರಹ್ಮಸರ್ಗಯೋಃ .
ಆವೃಣೋತ್ಯಪರಾ ಶಕ್ತಿಃ ಸಾ ಸಂಸಾರಸ್ಯ ಕಾರಣಂ .. 15..

ಸಾಕ್ಷಿಣಃ ಪುರತೋ ಭಾತಿ ಲಿಂಗಂ ದೇಹೇನ ಸಂಯುತಂ .

ಚಿತಿಚ್ಛಾಯಾ ಸಮಾವೇಶಾಜ್ಜೀವಃ ಸ್ಯಾದ್ವ್ಯಾವಹಾರಿಕಃ .. 16..
ಅಸ್ಯ ಜೀವತ್ವಮಾರೋಪಾತ್ ಸಾಕ್ಷಿಣ್ಯಪ್ಯವಭಾಸತೇ .

ಆವೃತೌ ತು ವಿನಷ್ಟಾಯಾಂ ಭೇದೇ ಭಾತೇಽಪಯಾತಿ ತತ್ .. 17..

ತಥಾ ಸರ್ಗಬ್ರಹ್ಮಣೋಶ್ಚ ಭೇದಮಾವೃತ್ಯ ತಿಷ್ಠತಿ .

ಯಾ ಶಕ್ತಿಸ್ತದ್ವಶಾದ್ಬ್ರಹ್ಮ ವಿಕೃತತ್ವೇನ ಭಾಸತೇ .. 18..

ಅತ್ರಾಪ್ಯಾವೃತಿನಾಶೇನ ವಿಭಾತಿ ಬ್ರಹ್ಮಸರ್ಗಯೋಃ .
ಭೇದಸ್ತಯೋರ್ವಿಕಾರಃ ಸ್ಯಾತ್ ಸರ್ಗೇ ನ ಬ್ರಹ್ಮಣಿ ಕ್ವಚಿತ್ .. 19..

ಅಸ್ತಿ ಭಾತಿ ಪ್ರಿಯಂ ರೂಪಂ ನಾಮ ಚೇತ್ಯಂಶಪಂಚಕಂ .

ಆದ್ಯತ್ರಯಂ ಬ್ರಹ್ಮರೂಪಂ ಜಗದ್ರೂಪಂ ತತೋ ದ್ವಯಂ .. 20..

ಖವಾಯ್ವಗ್ನಿಜಲೋರ್ವೀಷು ದೇವತಿರ್ಯಙ್ನರಾದಿಷು .

ಅಭಿನ್ನಾಃ ಸಚ್ಚಿದಾನಂದಾಃ ಭಿದ್ಯೇತೇ ರೂಪನಾಮನೀ .. 21..

ಉಪೇಕ್ಷ್ಯ ನಾಮರೂಪೇ ದ್ವೇ ಸಚ್ಚಿದಾನಂದತತ್ಪರಃ .
ಸಮಾಧಿಂ ಸರ್ವದಾ ಕುರ್ಯಾದ್-ಹೃದಯೇ ವಾಽಥವಾ ಬಹಿಃ .. 22..
ಸವಿಕಲ್ಪೋ ನಿರ್ವಿಕಲ್ಪಃ ಸಮಾಧಿರ್ದ್ವಿವಿಧೋ ಹೃದಿ .

ದೃಶ್ಯಶಬ್ದಾನುವಿದ್ಧೇನ ಸವಿಕಲ್ಪಃ ಪುನರ್ದ್ವಿಧಾ .. 23..

(ಸರಸ್ವತೀರಹಸ್ಯೋಪನಿಷದೇ ಶಬ್ದಾನುಭೇದೇನ, ಶಬ್ದಾನುವೇಧೇನ)

ಕಾಮಾದ್ಯಾಶ್ಚಿತ್ತಗಾ ದೃಶ್ಯಾಸ್ತತ್ಸಾಕ್ಷಿತ್ವೇನ ಚೇತನಂ .

ಧ್ಯಾಯೇದ್ದೃಶ್ಯಾನುವಿದ್ಧೋಽಯಂ ಸಮಾಧಿಃ ಸವಿಕಲ್ಪಕಃ .. 24..
ಅಸಂಗಃ ಸಚ್ಚಿದಾನಂದಃ ಸ್ವಪ್ರಭೋ ದ್ವೈತವರ್ಜಿತಃ .
ಅಸ್ಮೀತಿ ಶಬ್ದವಿದ್ಧೋಽಯಂ ಸಮಾಧಿಃ ಸವಿಕಲ್ಪಕಃ .. 25..
ಸ್ವಾನುಭೂತಿರಸಾವೇಶಾದ್ದೃಶ್ಯಶಬ್ದಾವುಪೇಕ್ಷ್ಯ ತು .

ನಿರ್ವಿಕಲ್ಪಃ ಸಮಾಧಿಃ ಸ್ಯಾನ್ನಿವಾತಸ್ಥಿತದೀಪವತ್ .. 26..

ಹೃದೀವ ಬಾಹ್ಯದೇಶೇಽಪಿಯಸ್ಮಿನ್ ಕಸ್ಮಿಂಶ್ಚ ವಸ್ತುನಿ .

ಸಮಾಧಿರಾದ್ಯಃ ಸನ್ಮಾತ್ರಾನ್ನಾಮರೂಪಪೃಥಕ್ಕೃತಿಃ .. 27..
ಅಖಂಡೈಕರಸಂ ವಸ್ತು ಸಚ್ಚಿದಾನಂದಲಕ್ಷಣಂ .

ದೇಹಾಭಿಮಾನೇ ಗಲಿತೇ ವಿಜ್ಞಾತೇ ಪರಮಾತ್ಮನಿ .

ಅವಚ್ಛಿನ್ನಸ್ಯ ಜೀವಸ್ಯ ಪೂರ್ಣೇನ ಬ್ರಹ್ಮಣೈಕತಾಂ .

ಚಿದಾಭಾಸಸ್ಥಿತಾ ನಿದ್ರಾ ವಿಕ್ಷೇಪಾವೃತಿರೂಪಿಣೀ .

ಆವೃತ್ಯ ಜೀವಜಗತೀ ಪೂರ್ವೇ ನೂತ್ನೇ ತು ಕಲ್ಪಯೇತ್ .. 38..

ವಾಸ್ತವಂ ಮನ್ಯತೇಽನ್ಯಸ್ತು ಮಿಥ್ಯೇತಿ ವ್ಯಾವಹಾರಿಕಃ .. 40..
ವ್ಯಾವಹಾರಿಕಜೀವೋ ಯಸ್ತಜ್ಜಗದ್ವ್ಯಾವಹಾರಿಕಂ .

ಸತ್ಯಂ ಪ್ರತ್ಯೇತಿ ಮಿಥ್ಯೇತಿ ಮನ್ಯತೇ ಪಾರಮಾರ್ಥಿಕಃ .. 41..

ಮಾಧುರ್ಯದ್ರವಶೈತ್ಯಾನಿ ನೀರಧರ್ಮಾಸ್ತರಂಗಕೇ .

ಅನುಗಮ್ಯಾಥ ತನ್ನಿಷ್ಠೇ ಫೇನೇಽಪ್ಯನುಗತಾ ಯಥಾ .. 43..

